                    Қазақ тілін қатысымдық негізде оқытудың тиімді жолдары
                                                                        Смағұлова Г.К           №45 гимназия

  Тіл арқылы қазақ халқының тарихы, әдебиеті, мәдениеті, ұлттық салт-дәстүрі, әдет-ғұрпы, блмысы танылады. Қазақ тілі мұғалімінің – мәдениетті түрде білімімен, іскерлігімен қазақ тілінің мемлекеттік тіл ретінде мәртебесін көтеру, осы мақсатқа жететіндей тиімді жол іздеу.

  Сондықтан қазақ тілінде қатысым әдісі, оның ерекшеліктері мен негізгі қағидалары, тіл үйренудегі осы әдістің ұтымдылығы, оны сөйлесімдік дағдыларына сай қарастырылады.

  Қазақ тіл білімінде қатысымдық әдістің негізін қалаған профессор Ф.Оразбаева берген анықтамаға жүгінсек, «Қатысымдық әдіс дегеніміз – оқушы мен оқытушының тікелей қарым-қатынасы арқылы жүзеге асатын, белгілі бір тілде сөйлеу мәнерін қалыптастыратын, тілдік қатынас пен қағидалардың жүйесінен тұратын; тіл үйретудің тиімді жолдарын тоғыстыра келіп, тілді қарым-қатынас құралы ретінде іс жүзінде асыратын әдістің

 түрі /1/.

   Орыс тілді мектепте қазақ тілін үйретудің мақсаты: қатысымдық әдіс арқылы оқушыларға қазақша дұрыс сөйлеу нормаларын үйрету, қазақша тілдесімді өмірде, іс жүзінде қолдана білу, сөйлеу әрекетінің түрлерін меңгерту.
Міндеттері: 1. оқушылардың танымдық деңгейін көтеру;

                     2. ойлау белсенділігін, ой өрісін, сөздік қорын молайту;

                     3. қатысымдық және жаңа технологияның ұтымды жақтарын пайдалану 
                        арқылы тілге қызығушылығын арттыру. 

Болжам: егер мектепте қазақ тілін оқыту мынадай тиімді жағдайларда өткізілсе:

· стандартты басшылыққа ала отырып оқу бағдарламасы бойынша тілді меңгертуде міндетті деңгейді жүзеге асыру, мүмкіндік деңгейді қамтамасыз ету;

· оқытуда интерактивті жолдармен (көрнекі және ойындар, рөлдік жұмыстар, деңгейлік тапсырмалар, тестер, бақылау жұмысы, ой қозғау және проблемалық жағдаяттар ұйымдастыру,т.б.) оқушының белсенділігін туғызу;

· оқудың модульдігі (ірі бірліктерге тұтастырылуы мен беріктігі);

· сабақта диалогтар, монологтар үлгілерін пайдалансам және осындай жұмыстар жүргізу барысында оқушылардың білім сапасы жоғарлайды.

Күтілетін нәтиже:

- оқушы өз біліміне сеніп, оны әрі дамытады, өзіндік ізденіс, шығармашылық деңгейге көтеріледі;

- жұппен, топпен, ұжымда жұмыс істеуге дағдыланады.

8-ші сынып оқулығы бойынша «Өнерлі өрге озар» модулі бойынша «Біздің өміріміздегі музыка» мәтінін өтуде модульдік технология арқылы қандай жұмыстар жүргізуге болытындығына тоқталғым келеді.
Сабақтың тақырыбы: Тіл дамыту «Біздің өміріміздегі музыка» 104-ші бет.

Сабақтың мақсаты: 1. Білімділік: оқушыларды өнер түрлерімен таныстыра отырып, өздерінің сүйіп тыңдайтын музыкасы туралы сұхбаттасу арқылы мәтінді талдап, меңгерту.
                                  2. Дамытушылық: мәтінді түсініп оқып аудару барысында өзіндік талдау, жинақтау жасауға, өз ойын анық, толық жеткізе білуге, мазмұндауға жетелеу, мәтін бойынша жоспар, сұрақ қоя білуге төселдіру, өткен грамматиканы қайталау.
                                 3. Тәрбиелік: оқушылардың бойында жақсы қасиеттерді дарыту, өнерге жақын болуға тәрбиелеу.
Сабақтың көрнекілігі: кітап «Қазақтың эстрада жұлдыздары», үлестірмелі карточкалар, газет қиындылары, оқулық, ұлт аспаптары, т.б.

Сабақтың әдіс-тәсілдері: сын тұрғысынан ойлау, түсіндіру, сұрақ-жауап, үлестірмелі карточкалармен, кітаппен жұмыс, диалог құру, талдау, жинақтау.

Сабақтың түрі: интерактивті сабақ

Пәнаралық байланыс: музыка сабағы

                                  Сабақтың барысы:

І. Ұйымдастыру кезеңі (күнделікті)

ІІ. Өткен мәтіндер мен сөздерге тоқталу, сұрақ-жауап арқылы бекітіп, қорытындылау.

1) Ғылым мен техниканың дамуы адам өміріне қандай өзгерістер әкелді?

2) Қазіргі кезде озық техниканың қандай түрлерін қолданамыз?

3) Компьютер жұмыстың қалай жүруіне ықпал етеді? 

4) Барлық істің басы не болып саналады?

5) Интернет жүйесі, ықпал етеді, жарнама, тұтынушы сөздерінің аудармасын сұрап, сөйлем құрату.
ІІІ. Оқушыларға сабақтың мақсатын айтып, сұрақ қою арқылы ой тастау.

1) Өнер дегеніміз не?

2) Өнердің қандай түрлерін білесіңдер?
ІV. Оқушыларды қатыстыра отырып, тақтада кластер сызу, қысқаша өнер түрлеріне мәлімет беру.

             театр өнері                                                                              бейнелеу өнері

                                                                               
              кино  өнері                                                                                саз өнері                                                                  

            опера және                                                                                 би өнері
            балет өнері                                                     

1) Оқулықтағы мәтінмен жұмыс. 

2) Сөз тіркестері арқылы жұмыс жүргізіп, сөйлем құрату.
3)  Сыныптағы оқушыларды 4 тонқа бөлемін.

1-топтағы оқушылар 1-ші абзацын оқып аударады, септік жалғаулы сөздерді табады. Мысалы: ақын+дар+ды, ән+ші+лер+ді (табыс септік)

2- топтағы оқушылар 2-ші абзацын оқып аударады, қыстырма сөзді табады.

Мысалы: әрине (растау, теріске шығару мағынасын білдіреді)

3- топтағы оқушылар 3-ші абзацын оқып аударады, синонимдік қатарды табады.

Мысалы: жақсы көреді, сүйеді, ұнатады т.б.

4- топтағы оқушылар да оқып аударады және мәтіннен сын есімді сөз тіркесін табады.

Мысалы: талантты әншілер т.б. 
Топтық жұмыс кезінде оқушылар мәтін бойынша бірден қарым-қатынасқа түседі, бұл жұмыс түрінде бірде-бір оқушы тыс қалмайды. Топтық жұмыс барысында оқиды, тыңдайды,тапсырманы орындайды, сұрақ қояды, жоспар жасайды.

4) Мәтін бойынша жоспар жасайды, сұрақ қояды. Бір-біріне сұрақ  қою арқылы өздеріне берілген абзацтың мағынасын түсінеді, грамматикаға назар аударады. Жұптық қалыппен тілді үйретудің ерекшелігі: ол диалог арқылы жүзеге асады да, тілдік қарым-қатынастың ауызша түрін дамытуға себін тигізеді.

ІV. Биылғы жылдан бастап қазақ тілінен оқушылар ҰБТ тапсыратын болғандықтан, әр сабақта грамматикаға көп көңіл бөлемін. Осы топтарға берілген үлестірмелі карточкамның үлгілері:                        
                                          №1 карточка

І. Сөйлемнен одағайларды тауып, қай түріне жататынын анықта, аудар.

1. Апырай, күннің суығын-ай!              2. Қап, үйдің іші суып кетіпті!

3. Әй, анау кім?                                       4. Алақай! Біз серуенге баратын болдық.

                                          №2 карточка

І. Сөйлемнен қыстырма сөздерді тауып, қай түріне жататынын анықта, аудар.

1. Бақытыма қарай, автобусты көп тосқан жоқпын.     2. Сірә, мен ертең сізге барармын.

3. Капитанның айтуынша, ең жақын портқа екі күн жүзу керек.

                                         №3 карточка

І. Сөйлемді жазып, тыныс белгісін қой, қаратпа сөздің астын сыз, аудар.
1. Балалар кешке мектепте жиналыс болады, кешікпей келіңдер.

2. Каникулда Асқар қайда барасың?           

3. Мен каникулда Астанада боламын, сен де болсаң қайтеді Асқар.

                                        №4 карточка

І. Сөйлемге синтаксистік талдау жаса.

1. Біз өз Отанымызды сүйеміз.                  2. Өзен сайын электр станциясы салынуда.

3. Мал тауға қарай жайылып барады.

VІ. Оқушылардың білімін бағалау.

VII. Үйге тапсырма: Біздің өміріміздегі музыка (мәтінді мазмұндау, диалог құру)
Қорыта келгенде, технологияның ерекшелігі, құндылығы: білім стандарты бекіткен оқу материалын, грамматиканы барлық оқушылардың қажетті дәрежеде меңгеруін қамтамасыз етеді.

